
NOTA 

Suġġett: ‒ Riżultat tal-votazzjoni  

‒ REGOLAMENT TAL-PARLAMENT EWROPEW U TAL-KUNSILL li 
jemenda r-Regolamenti (UE) Nru 1301/2013 u (UE) Nru 1303/2013 
rigward miżuri speċifiċi biex tingħata flessibbiltà eċċezzjonali għall-użu 
tal-Fondi Strutturali u ta’ Investiment Ewropej b’reazzjoni għat-tifqigħa 
tal-COVID-19 [2020/0054(COD)] 

‒ Adozzjoni tal-att leġislattiv 

= Deroga mill-perijodu ta' tmien ġimgħat previst fl-Artikolu 4 tal-Protokoll 
1 dwar ir-rwol tal-Parlamenti nazzjonali fl-UE 

= Eżitu tal-proċedura bil-miktub magħluqa fit-22 ta' April 2020 
  

L-eżitu tal-votazzjoni dwar l-att leġislattiv imsemmi hawn fuq jinsab fl-Anness għal din in-nota. 

Dikjarazzjoni mill-Greċja 

Jeħtieġ li nenfasizzaw li huwa ta' importanza kbira li tiġi estiża r-riallokazzjoni tar-riżorsi 

disponibbli (bejn il-Fondi u bejn il-kategoriji tar-reġjuni) għas-snin ta' qabel l-2020 

(jiġifieri 2017-2019), peress li b'din il-flessibbiltà addizzjonali għall-impenji annwali tal-2017-2019 

il-Greċja tkun tista' twieġeb b'mod aktar effiċjenti għal din il-kriżi ta' skala bla preċedent. Barra 

minn hekk huwa importanti li jiġi permess appoġġ irrispettivament mid-daqs tal-intrapriża 

speċjalment għall-użu ta' strumenti finanzjarji. 

 

Dikjarazzjoni minn Spanja 

Spanja tapprezza l-flessibbiltà pprovduta mis-CRII + u titlob lill-Kummissjoni tkompli tadatta 

r-regolamenti tal-Fondi Strutturali u ta' Investiment Ewropej biex tagħti ċertezza legali 

lill-awtoritajiet nazzjonali u reġjonali. Fil-modifika li jmiss għandhom jiġu kkunsidrati elementi 

bħall-flessibbiltà fl-użu tal-impenji annwali tal-2017, l-2018 u l-2019, l-iskadenzi għat-twettiq ta' 

verifiki u awditi, u aktar ċertezza legali fid-definizzjoni ta' "force majeure". 

 

Dikjarazzjoni mil-Latvja 

Ninnotaw li s-sehem ta' 1/3 tal-Fond ta' Koeżjoni għall-Istati Membri li ssieħbu fl-2004 jew wara 

mhux ser ikollu jiġi rispettat skont it-tieni paragrafu tal-Artikolu 25a l-ġdid, u l-allokazzjonijiet 

jistgħu jiġu trasferiti bejn il-FEŻR, il-FSE u l-Fond ta' Koeżjoni. Il-punt 6 tal-Anness VII 

tar-Regolament dwar id-Dispożizzjonijiet Komuni mhuwiex rilevanti f'dan ir-rigward. Il-flessibbiltà 

ta' trasferimenti bejn il-fondi hija importanti biex tiġi miġġielda l-kriżi immedjata tas-saħħa u biex 

tiġi żgurata taħlita ta' investiment effettiva li tappoġġa rkupru ekonomiku rapidu. 

